
GIMNASIOAREN ARAUDIA

1. ORDUTEGIA

Astelehenetik ostiralera: 8:30-21:00. Baina 20:50ean irten beharko da.
Zapatu, domeka eta jai egunak: 10:00-21:00
Abuztua: 10:00-21:00. Baina 15 egunetan itxita, garbiketa sakona egiteko.

2. ERABILERA ARAUAK

Bazkideak giltza elektronikoz sartuko dira gimnasioan. Giltza pertsonala eta

transferitu ezina izango da.

Bazkideak sartzeko beti erabiliko du giltza, nahiz eta atea irekita egon edo beste

bazkide batekin sartu.

Fitness gela bakarrik bazkideek erabili ahal izango dute.

Fitness gelako materiala egoki eta arduraz erabiliko da. Dena txukun jasota lagako

da bere tokian hurrengoa datorrenerako edota inork estropezu egin ez dezan.

Erabilitako makinaren garbiketatxoa egingo da, eskura jarriko den materialarekin.

Bazkide ez diren ikastaroetako erabiltzaileak, monitorearekin sartu eta aterako dira

gimnasioko instalazioetatik. Erabiltzaile horiek ez dute aldagelak erabiltzeko

aukerarik izango, baina bai komunak.

Bafleak antolatutako eta programatutako ikastaroetan erabiliko dira eta bakarrik

monitoreak piztuko ditu. Zerbait entzun nahi duten erabiltzaileek, aurikularrak

erabiliko dituzte.

Aldagelak: bakarrik bazkideek erabiliko dituzte.

Aldageletako takillen erabilera puntuala izango da. Kirol saioa bukatutakoan, hutsik

eta zabalik lagako dira. Takilla bat itxita egonez gero, -erabilera pribatua egiten

delako-, Udalak hustu eta bertan dauden gauzak armairuen gainean lagako ditu bi

egunez. Erretiratu ezean, kendu egingo dira.

Debekatuta dago:

o Animaliak sartzea.

o Kamiseta, arropa edo oinetako barik ibiltzea, aldageletan izan ezik.

o Jatea eta edatea, hidrataziorako edariak izan ezik.

o Debekatuta dago lokal barruan kartelak, pegatinak, etab. ipintzea. Ezingo zaie
instalazioei, altzariei edo beste material batzuei eragin.

o Instalazioan erretzea, sua egitea.

o Argazkiak ateratzea edo grabazioak egitea.

Istripuak. Erabiltzaileak bere gain hartzen du jardueraren ondoriozko lesioen eta

kalteen arriskua. Udalak ez du horren erantzukizunik hartuko.

3. NOLA EGIN BAZKIDE ETA NOLA EMAN BAJA?

16 urtetik gorakoek izango dute bazkide izateko aukera.
Bazkidetza hilekoa izango da. Ez dira hilabete erdiak edo egunak zenbatuko.



e Bazkide izateko alta:
o lzen-emate orri ofiziala beteko da. Sarrera ofiziala izango du.
o Gimnasioko giltza jasoko da udaletxean. Lehen aldiz bazkidetza alta
egiterakoan giltzaren kostua kobratuko da.
e Baja egiteko:
o Batetik, izen-emate orri ofiziala beteko da eta, bestetik, giltza itzuli
udaletxean.
o Azken eguna: hilaren 28a. Behin alta emanda eta garaiz bajarik eman
ezean, automatikoki berrituko da hurrengo hilabeterako.
e Giltza galduz gero:
o Udalari berehala jakinaraziz gero, giltza indargabetu egingo da, eta galdu
duenari ordainarazi egingo zaio.
o Udalari berehala jakinarazi ezean, giltza ordainarazteaz gain, 100 euroko
isuna jarriko zaio, eta sei hilabetean gimnasioa erabiltzeko baimena kendu.

4, BAZKIDE IZATEAREN ESKUBIDEAK

Gimnasioko atea zabaltzeko giltza elektronikoa izatea.
Fitness gela erabiltzea.

Gimnasioko monitorearen aholkularitza izatea.

Dutxak erabiltzeko aukera izatea.

Ikastaroetan abantaila ekonomikoak izatea.

5. BAZKIDEAREN BETEBEHARRAK
e Gimnasioaren araudia eta udaletik eman litezkeen beste jarraibide batzuk betetzea.
e Baliabideen eta horniduren erabilera arduratsua:
o Ur zein argindarraren zentzuzko erabilera eta denbora zaintzea.
o Gune komunetako garbitasuna zaintzea (paperontziak, komunak, dutxak...)

e Giltzaren erabilera zorrotza egitea eta arazoren bat izanez gero (ez dabilela,
galtzea...) Udalari 24 orduko epean jakinaraztea (asteburua bada, lehen lan
egunean).

e Udalari jakinaraztea, instalazio, zerbitzu edo ekipamenduetan atzemandako matxura,

anomalia eta akatsak. Erabiltzaileak ez du egingo konponketarik edo makinariaren
manipulaziorik.

6. IKASTAROETAN ALTA EMATEAREN ESKUBIDEAK
e |kasturtean jakinaraziko den egutegi eta ordutegian ikastaroa jasotzea.
e |kastaroetan gutxieneko izen-emate bat egongo da: 6 edo 8 lagunekoa,
ikastaroaren arabera. Gutxienekoa izan ezean, ez da ikastarorik izango.

7. ARAU-HAUSTEAK ETA ZEHAPEN ARAUBIDEA

Araudi honen ondorioetarako, arau-hausteak arinak, larriak, eta oso larriak izan daitezke:
A. Arau-hauste arinak:

e Araudiari eta Udalaren jarraibide-aginduei jaramonik ez egitea.

e Materiala, makinaria eta instalazioak gaizki erabiltzea edo dagokion xederako ez
erabiltzea.

e Kalteak eragitea instalazioetan edo materialetan, kalte horiek konpontzea 100 euro
baino gutxiago kostatzen bada.

B. Arau-hauste larriak:

e |Instalazioan edo sarbidean desordena publikoak eragitea, oso larritzat hartu ezin
direnak.
Gimnasioko materiala eraikinetik ateratzea Udalaren baimen barik.
Kalteak eragitea instalazioetan edo materialetan, kalte horiek konpontzen 101 euro
baino gehiago, baina 1000 euro baino gutxiago kostatzen bada.

e 2 urteko epean bi hutsegite arin egitea.

C. Arau-hauste oso larriak:

e Kalteak eragitea instalazioetan edo materialetan, kalte horiek konpontzea 1001
euro baino gehiago kostatzen bada.

e Beste erabiltzaileekiko pertsonen duintasunaren aurkako erasoak (arraza, kultura-
gizarte-sexu-arrazoiengatik edo beste edozein mota bateko diskriminazioa).
Jarrera matxistak edota diskriminatzaileak edukitzea beste erabiltzaileekin.

2 urteko epean bi hutsegite larri egitea.

ZIGORRAK
e Arau-hauste arinak: idatzizko ohartarazpenarekin,
o Instalazioak erabiltzeko debekua 6 hilabetez
o 300 euroko isuna.
e Arau-hauste larriak: idatzizko ohartarazpenarekin,
o Instalazioak erabiltzeko debekua 12 hilabetez
o 600 euroko isuna.
e Arau-hauste 0so larriak: idatzizko ohartarazpenarekin,
o Instalazioak erabiltzeko debekua 12 hilabete eta egun batetik 3 urte arte.
o 1.000 euroko isuna, gehi egindako kaltearen kostua.

Ezarri beharreko zehapenak edo zigorrak mailakatzeko, arau-haustea eragin duen
egitatearen larritasunarekiko behar bezalako egokitasuna eta proportzionaltasuna gorde
beharko dira. Halaber, kontuan hartu beharko dira, batetik, Administrazio Prozedura
Erkidearen urriaren leko 39/2015 Legearen araututako inguruabar aringarri eta
astungarriak eta, bestetik, Euskal Autonomia Erkidegoko Herri Administrazioen zigortzeko
ahalmenari buruzko otsailaren 20ko 2/1998 Legean xedatutakoak (edo xedapen horiek
aldatzen dituzten araudiek ezarritakoak), eta ezarri beharreko isunak indarrean dagoen
araudiaren arabera, dagokion espedientea formalizatu ondoren soilik ezarri ahalko dira.
Prozedura hasi ondoren, ebazteko eskumena duen administrazio-organoak, ofizioz edo
alderdi-eskariz edo arrazoituta, bidezkotzat jotzen dituen behin-behineko neurriak hartu ahal
izango ditu ebazpenaren eraginkortasuna ziurtatzeko, besteak beste, instalaziotik
kanporatzea, zerbitzuaren normaltasuna aldatzeko arriskua dagoen kasuetan.

Arau-hauste 0so larriak hiru urte igarota preskribituko dira, larriak bi urte igarota eta arinak sei
hilabete igarota.

Arau-hauste oso larriengatik ezarritako zehapenak hiru urteren buruan preskribituko dira, arau-
hauste larriengatik ezarritakoak bi urteren buruan eta arau-hauste arinengatik ezarritakoak
urtebeteren buruan.



